
Ferslach jiergearkomste 2021 (gearkomst op 17-02-2021) 

 

Piet iepenet de gearkomste om justjes nei 20.00 oere. Wy binne bliid om einlings wer in fysike 

jiergearkomste organisearje te kinnen. De opkomst lit spitigernôch te winskjen oer, bûten it bestjoer, 

de bartsjinst en de lokale polityk, binne der 8 doarpsbewenners dy 't de muoite naam hawwe om te 

kommen. It waar, de covidbesmettingsgraad en de covid-restriksjes falle nei alle gedachten net yn ús 

foardiel út. Der binne 3 politike fertsjintwurdigers, fierder binne de nije wethâlder Abel Reitsma, de 

doarpenkoördinator Rikkie Hagen en deputearre Friso Douwstra oanwêzich. Mare-Eke, Wim en 

Greet hawwe harren ôfmeld foar de gearkomste. Piet betanket lykas wenst yn syn iepeningswurd 

alle frijwilligers dy ’t wat dan ek, yn hokker hoedanichheid, belangeleas bydroegen hawwe oan it wol 

en wee fan Jellum/Bears yn it ôfrûne jier. 

 

Rutger nimt it punt Jierferslach 2020 foar syn rekken, de foarige edysje fan de jiergearkomste koe 

spitigernôch net fysyk plakfine en wy hawwe dit skriftlik, lâns de digitale wei, ôfhannelje moatten. It 

folsleine ferslach is te finen op de webside. Rutger beneamd in oantal saken dy ‘t yn 2020 bard binne: 

yn 2020 hat der in bestjoerswiksel west. Marjo en Mare-Eke binne lid fan it bestjoer wurden en 

hawwe it plak ynnommen fan 2 ôfgeande âld-bestjoersleden; it dielnimmen oan de NL-Doet aksje; de 

nij oanbrochte wâlbeskoeiïng by it haventsje yn Bears; de nije strjitferljochting yn Bears; it belied it 

subsydzjeoanfraach belied; it ûnderhâld fan it doarpshûs, it ûnderhâld fan it sporthokje, sportfjild en 

boarterstún yn Jellum,  it oerbringen fan it AED-apparaat nei it doarpshûs; de kap fan de sike esken; it 

wolkom hjitte fan nije bewenners, de ynfiering fan de digitale nijsbrief; de fernijing fan de webside en 

de oaljekoeke-aksje op âldjiersdei. N.o.f. it ferslach hat Bernard noch in fraach oer it subsydzjebelied 

en wat dit krekt ynhâldt. Hjir wurdt tekst en útlis oer dien. 

 

Rutger nimt ek it agindapunt dat dan komt: Jierferslach 2021 foar syn rekken. Elk hat it ferslach 

foartidich lêze kind omt it by de útnûging siet. Yn de line fan it foargeande agindapunt neamt Rutger 

nochris puntsgewiis de no folgjende saken op: de WBTR; it foarstel om de WOZ te ferleegjen fan  

Pieter Omzigt; de kommunikaasje mei de Gem. Ljouwert; it op ’e nij bestrutsjen fan de klinkerpaden 

by de boarterstunen yn Jellum en Bears; de nije picknickbanken; de grienfersjenning troch de Gem. 

Ljouwert;  it ynsammeljen fan it âld papier; it ôfweach-ramt wenjen en de wen-enkête; NL-Doet; it 

ûnderhâld fan it sporthokje, sportfjild en boarterstún yn Jellum, de subsydzje-oanfragen; de 

problematyk fan it tichtgroeien fan de kano-farrûtes; it wolkom hjitte fan nije bewenners; it 

optimalisearjen fan de webside en de oaljekoeke-aksje op âldjiersdei; en it opsykjen fan de 

gearwurking/ferbining mei it Doarpshûs. N.o.f. it ferslach hat Pim Astro noch in fraach oer de enkête 

wenjen en de útkomst en wat dat foar Jellum/Bears betsjut. Nelleke jout dúdlikens. 

 

Rinnende saken wurde behannele troch Marjo, sy jout tekst en útlis oer datjinge dêr 't wy no op it 

stuit mei dwaande binne: de WTBR en de statute-oanpassing; de Fyzje 2022 -2027; de 

Doarpskeamer; de kano-farrûtes; it ierdwaarmteprojekt; de ynfobuorden en de gebrûklike 

ûnderwerpen lykas NL-Doet, ûnderhâld sportfjild en sporthokje en boarterstún. 

 

Piet hat ferantwurding ôflein oangeande de finansjele saken, de kaskommisje (Mariska en Liesbeth) 

hawwe de boekhâlding kontrolearre en hawwe gjin ûnrjochtmjittichheden fûn en hawwe Piet 

desjarzje ferliend. In koart ferslach fan de jiersifers en de begrutting wurdt dield mei alle oanwêzigen. 

Bernard ferfangt Mariska yn de kaskommisje foar it rinnende jier 2022. Foar de dúdlikheid, dy bestiet 

dus út Liesbeth en Bernard. Der binne fierder gjin fragen. Rikkie Hagen hat noch wol in meidieling dat 

it foarstel fan Pieter Omzigt oannaam wurdt troch de Gem Ljouwert, lykwols jildt dat net foar de 

sportakkommodaasjes. Dat is no spitich. 

https://www.jellumbears.nl/upload/files/jaarverslag2020(1).pdf
https://www.jellumbears.nl/upload/files/Jaarverslag%20Dorpsbelang%202021.pdf


Ted presintearret it agindapunt fan de Bestjoersgearstalling, Rutger is nei 6 jier ôfgeand. Ted priizget 

Rutger foar syn ynset en mearsidichheid en frisse en nochteren sicht op beskate saken. Spitigernôch 

is der foar him noch gjin ferfanger oansteld om it bestjoer te kompletearjen. ‘Dy ’t gjin houten noas 

hat, kin it mar rûke’.  

 

Nelleke is oan set om it neifolgjende agindapunt tw; Fyzje Jellum-Bears 2022 -2027 te beljochtsjen. 

Dit stiet eins al 2 jier op ús ferlanglistje, mar troch de op - en ôfgeande Covid beheinings is it der noch 

net fan kaam. Sa 't de flagge der no byhinget, sille wy dit no lang om let yn 2022 ôfhannelje. It is de 

bedoeling om mei in “Walking Diner” in gearkomste te organisearjen, dêr ’t wy mei de dielnimmende 

doarpsgenoaten, ûnder it behimmeljen fan de gerjochten dy ’t dizze dei op de menukaart steane, fia 

in brainstoarmsesje in “doarpsmenukaart” besykje gear te stallen. De ideeën kinne op it taffelskleed 

skreaun wurde en moatte letter útwurke wurde yn de doarpsfyzje 2022 - 2027. It is de bedoeling dat 

dit evenemint earne yn april 2022 plakfine sil. 

 

Abel Reitsma, de nije wethâlder fan de Gem. Ljouwert, docht de ôftraap foar dit agindapunt. Hy 

yntrodusearret himsels en fertelt oer syn wurksumheden. Hy kin ús boppedat fertelle dat de Gem. 

Ljouwert, yn gearwurking mei It Wetterskip, it befarber meitsjen/hâlden fan de (lytse) (kano-

)farwegen serieus oanpakke sil. Dêrmei is in ein kommen oan it ôfskowen fan ferantwurdlikens. Ek 

Rikkie Hagen docht fan har sprekken, sy is ús nije doarpskoördinator, mar eins al in bekende fan ús. 

Friso Douwstra fertelt ek wat oer syn nije rol as deputearre. Hy giet oer finânsjes, ekonomyske saken, 

de Fryske sporten en sporten yn it algemien, de gas - en mynbou en de kultuer yn Fryslân. Hy wjerleit 

dat er no fierder fan de ‘mienskip’ ôfstiet, hy lit him noch graach sjen ûnder de minsken, ek tsjûge 

syn oanwêzigens hjir fan ‘e jûn. Ek ropt er elkenien op om te stimmen foar de 

gemeenteriedsferkiezing fan o.s. 16 maart. 

 

Piet nûget Friso út om de trekking fan de útlotting fan de sertifikaten te dwaan. Friso lûkt 20 sluven, 

dêrnei bliuwe der noch 41 sluven oer (dy 't noch in skuld fertsjintwurdigje fan € 4.100,-). We binne 

begûn mei in skuld fan euro 16.000,- As it sa trochgiet binne wy binnen 2 jier skuldfrij. Friso genietet 

sichtber dat hy dizze plichtpleging útfiere mei en by libben en wolwêzen docht hy dit takom jier 

graach nochris. De sertifikaten dy 't lutsen binne, binne fan folgjende persoanen: Fedde Hoekstra, 

Uniastate, Jellie Posthumus, Peter Prins, Nico Klaver, Sabine de Boer, Jochum Rypma (2 x ), 

Keatsferiening De Twa Doarpen, Henk vd Kooi, Babette de Haan (2 x ), Doarpshus d ' Ald Skoalle, Alie 

Andreae, Skelte Brouwers, Rene & Marijke Douma,  

Errit de Jong en  Kobi v.d. Werff. 

 

Yn de rûnfraach hat Piet in meidieling dat it projekt Arcadia noch frijwilligers siket foar it sa no en 

dan ferpleatsen fan de beammen. Jellie makket melding fan it feit dat Daniël Span, doe’t hy út it 

bestjoer fan it doarpshûs gie, bekend makke hat dat hy it doarpshûs de oerbleaune skuld fan euro 

18.000,- skinkt. Piet hat ek noch in fraach oan de Gem. Ljouwert mei de pet op fan Uniastate. Yn 

2020 hat der in fraach west oer it misrinne fan ynkomsten troch de Covid-problematyk. Piet hat nea 

in weromkeppeling hân. Rikkie giet hjir achteroan.  

 

Om-ende-by 21.40 oere slút Piet de gearkomste en nûget alle oanwêzigen út foar in buorrel of 

soksawat oan 'e bar.  

  



Presinsjelist  

 

Rutger Fopma, Marjo de Bruin, Piet Bootsma, Ted Kool, Nelleke Meindertsma, Hinke Roorda, Hendrik 

Terpstra, Pim Astro, Ypie Peanstra, Kobi v.d. Werff, Henk de Boer, Lienke de Boer, Jellie Posthumus, 

Truke Zeinstra, Arnold Hoekstra, Mariska de Boer, Bernard Posthumus, Rikkie Hagen, Abel Reitsma 

en Friso Douwstra . 

 

 


